
 د نوزېږي قبضیت 
  

  د نوزېږي نارمل غايطه مواد:
 

معمولاً نوزېږى په اول شواروز كې له نسه كېني. غایطه مواد یې په اول سر كې ممكن سخت، چسپناك او له رنګه  
څلورو ورځو    – چې د مور په نس كې د ماشوم په كولمو كې وي. تر درې    ، زرغون یا تور وي، دا هغه مواد دي

وروسته بیا د موادو رنګ نسواري او زېړو ته اوړي او نرمېږي. كله وارې دومره نرم شي چې مور به د اسهال  
ګومان ورباندې وكړي؛ خو دا نارمل وي. نوزېږي په ورځ كې درې تر پینځه وارې له نسه كېني. كېداى شي تر دې  

مور د قبضیت دوا وخوري، دغه دوا پر ماشوم باندې هم اغېز كوي او تر لسو   هغه وخت چې  مثلاً   .هم زیات كېني
   .ځلو هم كېني

 

  دا قبضيت نه دى، بې ځايه اندېښنه مه كوئ:
 

كېداى شي چې په دریو ورځو كې هم كې نه   .دویمې او شپږمې اوونۍ تر منځ د ماشوم په ناسته كې بدلون راځي  د
ني؛ خو دا قبضیت نه دى. وجه یې دا ده چې په دې وخت كې د ماشوم هاضمه سیستم وده كوي، خپله وظیفه سمه تر  
سره كوي او د شیدو ډېر خوراكي مواد جذبوي، ځكه خو غایطه موادو ته څه نه پاتې كېږي. له بلې خوا د مور شیدې  

همدارنګه د مور په شیدو   .ي چې اضافي شیان په كې بیخي لږ وي، په همدې دلیل ټوله جذبېږيداسې كامل خواړه د
كې داسې مواد هم شته چې د قبضیت مخه نیسي؛ نو هغه ماشوم چې یوازې د مور شیدې خوري، كه اووه یا ان لس  

څه بدخویه كېږي هم او  ورځې هم كې نه ني، قبضیت ورته نه شو ویلى. البته ځینې ماشومان په دې عمر كې یو  
میندې ګومان كوي چې دا به د قبضیت په وجه وي؛ خو قبضیت هغه حالت ته ویل كېږي چې د ماشوم غایطه مواد 
وچ، غلیظ او كلك وي. ماشوم چې قبضیت ولري، له نسه د كېناستو پر مهال به ژاړي، نس به یې خوږېږي او شاید 

شي. كه د ماشوم غایطه مواد نرم، مایع او یا نیمه جامد وي، نو بیا هغه له كېناستو سره یې له مقعد څخه وینه هم را
   قبض نه وي.

 

ځینې میندې همدا چې ماشوم زورونه وهي، ګومان كوي چې هغه به قبض وي. داسې نه ده، نوزېږي ماشومان معمولاً  
زور وهي، دا نارمل وي؛ خو كه غایطه مواد یې سخت او غلیظ وي، بیا به قبضیت لري. ماشوم په همدې عمر كې 

یو نیم غږ هم وباسي او مخ یې هم سور اوړي. د   د كېناستو پر مهال او د باد د خارجولو پر وخت له زور وهلو سره
دې وجه دا وي چې ماشوم په دې وخت كې پر ځان خبرېږي او غواړي د خپل بدن حركتونه كنټرول كړي. په اول 
سر كې ماشوم نه پوهېږي چې د غایطه موادو د ایستلو لپاره پر كولمو باندې څومره زور په كار دى، همدا وي چې  

ر وهي؛ خو څو اوونۍ وروسته بیا ورته پته لګېږي او په مناسبه اندازه زور وهي. البته كه  تر ضرورت زیات زو
  دا بیا نارمل نه دي، په داسې حالت كې ممكن هغه په ریښتیا سره قبض وي. ،ماشوم له زور وهلو سره وهم ژاړي

 

  د قبضيت لاملونه:
 

  د اوبو كموالى. ۱
  نوي خواړه .۲
  د پوډري شیدو بدلول  .۳
  د فایبر كموالى.۴
  . دوایي۵

د مور په شیدو كې اوبه په كافي اندازه وي او اضافي اوبو ته ضرورت نه وي، خو هغه ماشومان چې پوډري شیدې  
شي یعنې د شیدو او اوبو اندازه یې له فورمول سره سمه نه وي، خورې، كه شیدې ورته په مناسبه طریقه جوړې نه 

ممكن د ماشوم په بدن كې اوبه كمې شي. په دې حالت كې معمولاً د ماشوم وزن په كافي اندازه نه زیاتېږي او رڼې  
   میتیازې یې تر اتو ځلو كمې وي.

 

كه هغه ماشوم ته چې یوازې د مور تى روي، پوډري شیدې یا نور خواړه وركړل شي، نو قبضیت به ورته ځكه پیدا 
شي چې هاضمه سیستم یې له نویو خوړو سره نابلده وي. بهتره ده چې ماشومانو ته لږ لږ او په تدریجي توګه نوي  

  خواړه وركړل شي، چې معده یې ورسره روږدې شي.
 

    كه ماشوم پخوا یو ډول پوډري شیدې خوړلې او اوس ورته بل ډول شیدې وركړئ ممكن قبضیت ورته پیدا شي.
فایبر د تار په شان داسې مواد دي چې یوازې په نباتاتو كې وي او په كولمو كې نه جذبېږي. فایبر كولمې ښویوي او 
د غایطه موادو حركت په كې اسانوي. هغه ماشومان چې غیر له شیدو نور خواړه خوري، باید په خوړو كې یې  

  .تركاري او مېوه هم شامله كړو ځکه فایبر په کې زیات وي
   ځینې دواګانې لكه پاراسیتامول، د میكروب ضد دواګانې او د اوسپنې مستحضرات هم د قبضیت سبب ګرځي.

 

  ؟كه مو ماشوم قبضيت ولري، نو څه بايد وكړئ
 

غایطه  اول خو باید دا په یاد ولرو چې قبضیت هغه حالت ته ویل كېږي چې غایطه مواد وچ، غلیظ او كلك وي. د  
موادو دفعات هم مهم دي. كه ماشوم یوازې د مور تى وخوري او تر اوو یا لسو ورځو پورې كې نه ني، قبضیت به  

  .وي. كه ماشوم پوډري شیدې وخوري او په پنځو ورځو كې نه وي ناست، باید قبضیت یې په پام كې ونیسو
 

  تر دواو مخكې طبيعي لارې چارې وكاروئ:
 

اوبه: تر شپږو میاشتو كم عمرو ته په ورځ كې یو یا دوه وارې دېرش دېرش ملي لیټره یا د چایو په كاشوغو شپږ 
  كاشوغه اېشېدلې سړې اوبه وركړئ. له شپږو میاشتو تر یو كلن ماشوم ته بیا دوه چنده اوبه وركول كېږي.

 .بوره: د مستو په كاشوغه نیمه كاشوغه نسواري بوره په دېرش ملي لیټره اوبو كې ګډه كړئ او ماشوم ته یې وركړئ
پخوا ماشومانو ته شات هم وركول كېدل؛ خو اوس یې ځكه نه وركوي چې ممكن په ځینو حیواني میكروبي ناروغیو  

   یې اخته كړي.
 

د مېوې اوبه: د مڼې، ناك او الو اوبه د قبضیت لپاره ګټورې دي. د مېوې اوبه به داسې نرۍ كوئ چې درې حصې  
میاشتني ماشوم ته دېرش ملي لیټره یو یا دوه وخته او تر    ۶-۳خالي اوبه او یوه حصه د مېوې اوبه په كې وي. له  

میاشتو كم عمره ماشوم ته د میوې اوبه نه وركول    ۳شپږو میاشتو د زیات عمر ته دوه چنده. هېره دې نه وي چې تر  
  كېږي او همدارنګه د میوې اوبه او بوره هم په یوه وخت نه وركول كېږي.

 

  مېوه او تركاري: هغو ماشومانو ته چې تر كال زیات عمر لري او هر شى خوړاى شي، مېوه او تركاري هم وركړئ.
بادیان: زموږ وطني تجربه وایي، چې بادیان هم قبضیت ته ګټور دي. بادیان د كولمو باد هم راټولوي او د نس درد 

  كموي. یوه كاشوغه بادیان په نیم ګېلاس اوبو كې وایشوئ او پینځه شپږ كاشوغه اوبه یې كوچني ته وركړئ.
هرو مرو به ډاكتر ته   كه له دغو شیانو سره د ماشوم قبضیت رفع نه شو، یا یې له غایطه موادو سره وینه راتله؛ نو

  مراجعه كوئ.

